
2015 ᓴᓐᓂᖓᔪᖅ ᐱᓕᕆᐊᖑᔪᖅ ᐱᒋᐊᕐᖓᕐᕕᒃ  
 ᐱᓕᕆᑎᑦᑎᔾᔪᑕᐅᔪᖅ                                                     

ᐊᕐᕌᒍᒥ ᑐᑭᓯᑎᑦᑎᔾᔪᑎ ᓇᐃᓈᖅᓯᒪᔪᖅ 
 

ᐅᓇ ᑐᑭᓯᑎᑦᑎᔾᔪᑎᒋᓇᓱᒃᑕᕗᑦ ᑎᑭᐅᑎᑦᑎᐊᕐᓂᐊᕐᒪᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᖅ ᐅᓕᔅᑳᓐ ᖃᐅᔨᓴᕈᑖᓄᑦ 
ᓚᐃᓴᓯ ᓈᓴᐅᑖ 04 002 15R-M ᑕᐃᑉᓱᒧᖓ ᓴᓐᓂᖓᔪᖅ ᐱᓕᕆᐊᖑᔪᖅ ᓄᓇᒥ. 

 

ᓴᓐᓂᖓᔪᖅ ᐱᓕᕆᐊᖑᔪᖅ ᓄᓇᒥ ᑕᐅᕙᓃᑦᑐᖅ ᐱᓇᖕᓇᖓᓂ ᕿᑎᕐᒥᐅᑦ ᓄᓇᖓᓂ ᓄᓇᕗᒻᒥ, ᖃᓂᒋᔮᓂ 50 

ᑭᓚᒦᑕᔅ ᓂᒋᐊᓂᑦ ᕿᖓᐅᖅ. ᓴᐲᓇ ᖃᓐᓄᖃ ᐊᒻᒪᓗ ᖃᑯᓪᓕᖅ ᑯᐊᐳᕇᓴᓐ ᐱᓕᕆᓯᒪᓕᖅᑐᑦ ᕿᓂᖅᑐᑦ 

ᑕᒪᒃᑯᓂᖓ ᒎᓗ ᖃᓄᑲᖅ ᑕᒪᐃᓐᓂ ᒎᔅ ᓄᓇᖓᓐᓂ ᐊᒻᒪᓗ ᔪᐊᔨ ᓄᓇᖓᓂ.  

 

ᐊᕙᑎᒥᒃ ᐱᒋᐊᕐᖓᕈᑕᐅᔪᑦ ᖃᐅᔨᓴᕈᑎᑖᑦ ᑲᔪᓯᓚᐅᖅᑐᖅ 2015-ᒥ. ᐱᒋᐊᕐᖓᕈᑖᑦ ᐃᓕᑕᐅᓇᓱᒃᑐᑦ 

ᐱᓕᕆᐊᖑᔪᑦ 2015 ᐊᐅᓪᓗᑎᓪᓗᒋᑦ ᓄᓇᐃᑦ ᐃᓂᒋᔭᐅᕙᒌᖅᑐᑦ ᐱᑕᖃᖅᑐᑦ ᐅᔭᕋᖕᓂᐊᕐᕕᐅᓗᑎᒃ 

ᓴᓐᓂᖓᔪᕐᒥ (ᑐᒥᖃᓕᕋᔭᕐᒪᖔᑦ ᐃᓂᑐᖃᖃᓕᕋᔭᕐᒪᖔᑦ ᐱᓕᒋᐊᖑᔪᖅ ᓄᓇᖏᓐᓂ ᐊᓂᒋᔮᓂ ᒎᔅ ᓄᓇᖓᑕ, 

ᐊᒻᒪᓗ ᓄᓇᖓᓂ ᑕᒫᓂ ᑐᒃᓯᕋᖅᑕᐅᓯᒪᔪᖅ ᐃᒪᐅᑉ ᓴᓂᐊᓂ ᓄᐊᑦᑎᕕᒃ ᑕᒫᓂᓗ ᓂᒋᐊᓂ ᓯᒡᔭᖓᓂ ᕿᖓᐅᖅ).  

 

2015 ᐱᒋᐊᕐᖓᐅᑎᑦ ᖃᐅᔨᓴᕈᑎᑖᑦ ᐃᓚᖃᖅᑐᑦ ᐅᑯᓂᖓ ᐊᑖᓂ ᑎᑎᕋᖅᓯᒪᔪᑦ: 

o ᓄᐊᑕᐅᔪᑦ ᓯᓚᓐᓂᐊᕈᑎᑦ ᖃᐅᔨᓴᕈᑎᑖᑦ ᑕᐃᑲᖓᑦ ᒎᔅ ᐊᒻᒪᓗ ᔪᐊᔨ ᓄᓇᖏᓐᓂᑦ, ᐊᒻᒪᓗ ᕿᖓᐅᖅ; 

o ᓄᐊᑕᐅᔪᑦ ᖄᖓᓂ ᐃᒪᖏᑦ ᖃᐅᔨᓴᕈᑎᑖᑦ ᑕᐃᑲᓂ ᑰᒐᓛᑦ ᖃᓂᒋᔮᓂ ᒎᔅ ᓄᓴᖓᑕ, ᐊᑐᖅᓯᓪᓗᑎᒃ 
ᐅᐊᔭᒨᖅᑐᖅ ᖃᓄᖅ ᐃᒪᖃᓗᐊᕐᒪᖔᑦ ᓄᓇᕗᑦ ᐃᓂᖃᕐᕕᐅᔪᖅ ᐆᒃᑐᕋᖅᑐᖅ ᒫᓐᓇᐅᔪᖅ ᓯᓚᑦᑕ 
ᓱᑲᓴᕐᓂᖓᓂᒃ ᐊᒻᒪᓗ ᑯᕕᔪᓂᒃ; 

o ᓄᐊᑦᑎᓂᖅ ᐃᑎᔪᒥᑦ ᐃᒪᐅᑉ ᐃᑭᐊᖓᓂᑦ ᖃᐅᔨᓴᕈᑎᑖᕐᓂᖅ ᑕᒫᓂ ᐃᑎᔪᒥ ᐃᒥᖅᑕᕐᕕᓕᐊᕆᓯᒪᔪᖅ 
ᑕᐃᑲᓂ 2013 ᖃᓂᒋᔮᓂ ᒎᔅ ᓄᓇᖓᓂ; 

o ᓄᐊᑕᐅᔪᑦ ᐃᒪᑦᑎᐊᕙᖕᓂᑦ ᖃᓄᕆᑑᖕᒪᖔᑕ ᐊᒻᒪᓗ ᐃᒪᕐᒥᐅᑕᐃᑦ ᐆᒪᔪᖏᑦ ᖃᐅᔨᓴᕈᑎᑖᖑᓪᓗᑎᒃ 
ᑰᒐᓛᓂᑦ ᐊᒻᒪᓗ ᑕᓯᕐᓂᑦ ᑕᒫᓂ ᒎᔅ ᑕᓯᖓᓂᑦ; 

o ᐱᓕᕆᔭᐅᓪᓗᑎᒃ ᐃᖃᓗᐃᑦ ᐊᒻᒪᓗ ᐃᖃᓗᐃᑦ ᐃᓂᖏᑦ ᖃᐅᔨᓴᖅᑕᐅᑦᑎᐊᖅᖢᑎᒃ 
ᐃᓂᑖᕐᕕᐅᓐᖏᑲᓗᐊᕐᒪᖔᑕ ᖃᓂᒋᔮᓂ ᒎᔅ ᑕᓯᖅ; ᐊᒻᒪᓗ  

o ᐃᓄᖃᓐᖏᑦᑐᒧᑦ ᐊᔾᔨᓕᐅᕈᑎᓂᒃ ᓇᐸᖅᓯᓪᓗᑕ ᖃᐅᔨᓴᖅᖢᒋᑦ ᑐᒃᑐᐃᑦ ᖃᓂᒋᔮᓂ ᒎᔅ ᓄᓇᖓᓂ ᐊᒻᒪᓗ 
ᑕᒫᓂ ᐃᒪᐅᑉ ᓴᓂᐊᓂ ᓄᐊᑦᑎᕕᖕᒥ. 

 

ᐱᒋᐊᕐᖓᐅᑎᑦ ᖃᐅᔨᓴᖅᑕᐅᔪᓂᑦ ᓄᐊᑦᑎᑲᓂᕈᒪᔪᑦ 2016 ᒪᓕᒡᖢᒍ ᑖᒃᑯᐊ ᓴᐲᓇ ᐸᕐᓇᐅᑎᖏᑦ ᐊᒻᒪᓗ 

ᐃᓂᓕᐊᕆᓯᒪᔭᖏᑦ ᐱᕙᓪᓕᐊᑎᑦᑎᑲᓐᓂᕋᔭᕐᒪᖔᑕ ᐊᒻᒪᓗ ᑕᒪᕐᒥᒃ ᒪᓕᒃᑐᑦ ᐃᓂᓕᐅᖅᓯᒪᔪᓂᒃ. 


